
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ
ԴԵԿՏԵՄԲԵՐԻ 10-Ի N 1553-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2015 թվականի դեկտեմբերի 10-ի «Պետական լիազոր մարմին ճանաչելու և տեղեկատվական տեխնոլոգիաների ոլորտի վարչական ռեգիստր ստեղծելու ու վարելու համար տեղեկությունների տրամադրման կարգը և օրինակելի ձևերը սահմանելու մասին» թիվ 1553-Ն որոշման մեջ կատարել հետևյալ փոփոխությունները. 
1) որոշման տեքստում և N 1 հավելվածում «էկոնոմիկայի» բառը փոխարինել «տրանսպորտի, կապի և տեղեկատվական տեխնոլոգիաների» բառերով,
2) որոշման N 1 հավելվածի 1-ին կետը շարադրել հետևյալ խմբագրությամբ.
«1. Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալությունը Տնտեսական գործունեության տեսակների Հայաստանի Հանրապետության դասակարգչով սահմանված` տեղեկատվական տեխնոլոգիաների ոլորտի գործունեության տեսակների ներքո գործունեություն իրականացնող ոլորտի նոր ստեղծված, ինչպես նաև լուծարված տնտեսավարող սուբյեկտների պետական գրանցման վերաբերյալ իր տվյալների բազայում առկա տեղեկությունները՝ համաձայն Հայաստանի Հանրապետության կառավարության 2015 թվականի դեկտեմբերի 10-ի N 1553-Ն որոշման N 2 հավելվածի ձևի, տեղեկատվական տեխնոլոգիաների ոլորտի վարչական ռեգիստրի տեղեկատվական համակարգի հետ իր կողմից շահագործվող e-register.am էլեկտրոնային համակարգի համակցման միջոցով տրամադրում է Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը:»,
3) որոշման N 1 հավելվածի 2-րդ կետը շարադրել հետևյալ բովանդակությամբ.
«2. Հայաստանի Հանրապետության կառավարությանն առընթեր պետական եկամուտների կոմիտեն մինչև յուրաքանչյուր եռամսյակին հաջորդող ամսվա 5-րդ աշխատանքային օրը՝ Տնտեսական գործունեության տեսակների Հայաստանի Հանրապետության դասակարգչով սահմանված` տեղեկատվական տեխնոլոգիաների ոլորտի գործունեության տեսակների ներքո գործունեություն իրականացնող նոր տնտեսավարող սուբյեկտների, ինչպես նաև գործունեությունը դադարեցրած տնտեսավարող սուբյեկտների վերաբերյալ իր տվյալների բազայում առկա տեղեկությունները՝ համաձայն Հայաստանի Հանրապետության կառավարության 2015 թվականի դեկտեմբերի 10-ի N 1553-Ն որոշման N 3 հավելվածի ձևի, տրամադրում է Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը:»:
2. ՈՒժը կորցրած ճանաչել որոշման N 1-ին հավելվածի 3-րդ կետը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:














ՀԻՄՆԱՎՈՐՈՒՄ – ՏԵՂԵԿԱՆՔ	 
ՀՀ կառավարության Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման  նախագծի 

1. Անհրաժեշտությունը 
ՀՀ կառավարության Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման  նախագիծը մշակվել է հաշվի առնելով 2016 թվականի դեկտեմբերի 29-ի ՀՀ կառավարության Հայաստանի Հանրապետության կառավարության 2002 թվականի նոյեմբերի 21-ի N 1809-Ն որոշման մեջ փոփոխություններ կատարելու մասին թիվ  N 1395-Ն որոշումը:
	2. Ընթացիկ իրավիճակը և խնդիրները  
Տեղեկատվական տեխնոլոգիաների ոլորտի վարչական ռեգիստր ստեղծելու ու վարելու գործընթացը մինչև 2016 թվականի դեկտեմբերի 29-ը իրականացվել է ՀՀ տնտեսական զարգացման և ներդրումների նախարարության կողմից, իսկ 2016 թվականի դեկտեմբերի 29-ի ՀՀ կառավարության Հայաստանի Հանրապետության կառավարության 2002 թվականի նոյեմբերի 21-ի N 1809-Ն որոշման մեջ փոփոխություններ կատարելու մասին թիվ  N 1395-Ն որոշման 8-րդ կետի զ) ենթակետի համաձայն նշված գործառույթը վերապահվել է ՀՀ տրանսպորտի, կապի և տեղեկատվական տեխնոլոգիաների նախարարությանը: 
 3. Տվյալ բնագավառում իրականացվող քաղաքականությունը 
Իրականացվում է ՏՏ ոլորտի կազմակերպությունների կողմից պահանջվող տեղեկատվության հավաքագրման և վարչական ռեգիստրի վարման գործընթացը: 
4. Կարգավորման նպատակը և բնույթը
Որոշման նախագծով կարգավորվելու է ՏՏ ոլորտի վարչական ռեգիստր ստեղծելու ու վարելու գործընթացը և պետական լիազոր մարմինը :
5. Նախագծի մշակման գործընթացում ներգրավված ինստիտուտները և անձինք
Նախագծի մշակվել է ՀՀ տրանսպորտի, կապի և տեղեկատվական տեխնոլոգիաների նախարարության աշխատակազմի տեղեկատվական տեխնոլոգիաների և տեղեկատվայնացման վարչության կողմից:
6. Ակնկալվող արդյունքը
Որոշման նախագծի ընդունմամբ փոփոխվում է ՏՏ ոլորտի վարչական ռեգիստրը վարող պետական լիազոր մարմինը և կարգավորվում է ՏՏ ոլորտի վարչական ռեգիստրի վարման գործընթացը: 
7.Այլ տեղեկություններ
Չկան:




















Տ Ե Ղ Ե Կ Ա Ն Ք

ՀՀ կառավարության Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

ՀՀ կառավարության Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:



Տ Ե Ղ Ե Կ Ա Ն Ք

ՀՀ կառավարության Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման ընդունման կապակցությամբ պետական բյուջեում ծախսերի և եկամուտների  ավելացման կամ նվազեցման մասին

ՀՀ կառավարության Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:



Ց Ա Ն Կ
ՀՀ կառավարության Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման նախագծի հեղինակների (մշակողների)

ՀՀ կառավարության Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման նախագիծը մշակվել է Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմի տեղեկատվական տեխնոլոգիաների և տեղեկատվայնացման վարչության կողմից:





Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման նախագիծը
	
ՀՀ կառավարության Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման նախագիծը մշակվել է Իրավական ակտերի մասին Հայաստանի Հանրապետության օրենքի  հիման վրա:





Տ Ե Ղ Ե Կ Ա Ն Ք
Հայաստանի Հանրապետության վարչապետի Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին որոշման նախագծի վերաբերյալ դիտողությունների և առաջարկությունների մասին

	Առարկության,
առաջարկության
հեղինակը, գրության ստացման ամսաթիվը, գրության համարը
	
Առարկության,
առաջարկության
բովանդակությունը
	Եզրակացութ
յուն
	Կատարված փոփոխությունները

	ՀՀ տնտեսական զարգացման և ներդրումների նախարարություն
24.05.2017թ.
03/11.3/5034-17
	· Նախագծի 1-ին կետում և վերնագրում «փոփոխություն» բառը փոխարինել «փոփոխություններ» բառով:
· Նախագծում նախատեսել առանձին դրույթ, որի համաձայն ուժը կորցրած կճանաչվի ՀՀ կառավարության 2015թ. դեկտեմբերի 10-ի N1553-Ն որոշման 1-ին հավելվածի    3-րդ կետը:
· Առաջարկում ենք հանել Նախագծի 2-րդ կետը:
· Նախագծից հանել 3-րդ կետը` հաշվի առնելով այն, որ «ictstat.am» դոմենի վերագրանցման համար ՀՀ կառավարության որոշում անհրաժեշտ չէ:
	Ընդունվել է:



Ընդունվել է:



Ընդունվել է:

Ընդունվել է:

	Որոշման նախագիծը խմբագրվել է:


Որոշման նախագիծը խմբագրվել է նոր 2-րդ կետով:


Որոշման նախագիծը խմբագրվել է:
Որոշման նախագիծը խմբագրվել է:


	ՀՀ ֆինանսների նախարարություն
18.05.2017թ.
01/11-1/8564-17


	Հայաստանի Հանրապետության ֆինանսների նախարարությունն ուսումնասիրել է «Հայաստանի Հանրապետության կառավարության 2015 թվականի դեկտեմբերի 10-ի N 1553-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը, որի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	

	ՀՀ ԿԱ պետական եկամուտների կոմիտե
06.06.2017թ.
01/3-4/19639-17

	«Հայաստանի Հանրապետության կառավարության 2015 թվականի դեկտեմբերի 10-ի թիվ 1553-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն:

	

	ՀՀ արդարադատության նախարարություն
21.06.2017թ.

01/10584-17

	1. «Հայաստանի Հանրապետության կառավարության 2015 թվականի դեկտեմբերի 10-ի N 1553-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծին (այսուհետ` նախագիծ) կից ներկայացված հիմնավորման համաձայն` նախագիծը մշակվել է հաշվի առնելով 2016 թվականի դեկտեմբերի 29-ի ՀՀ կառավարության Հայաստանի Հանրապետության կառավարության 2002 թվականի նոյեմբերի 21-ի N 1809-Ն որոշման մեջ փոփոխություններ կատարելու մասին թիվ  N 1395-Ն որոշումը: Այս առումով նախագծի նախաբանում անհրաժեշտ է հղում կատարել ՀՀ կառավարության 2002 թվականի նոյեմբերի 21-ի N 1809-Ն որոշման համապատասխան դրույթներին` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:
2. Նախագծի 1-ին կետում անհրաժեշտ է ճիշտ նշել Հայաստանի Հանրապետության կառավարության 2015 թվականի դեկտեմբերի 10-ի N 1553-Ն որոշման անվանումը` նկատի ունենալով ՀՀ կառավարության 2015 թվականի դեկտեմբերի 10-ի N 1553-Ն որոշման դրույթները: Մասնավորապես` «ռեգիստր ստեղծելու ու վարելու» բառերն անհրաժեշտ է փոխարինել «ռեգիստրի ստեղծման ու վարման» բառերով:
3. Նախագծի 1-ին կետի 2-րդ ենթակետում «խմբագրել հետևյալ բովանդակությամբ» բառերն անհրաժեշտ է փոխարինել «շարադրել նոր խմբագրությամբ» բառերով` նկատի ունենալով «Իրավական ակտերի մասին» ՀՀ օրենքի 70-րդ հոդվածի դրույթները: Նույն դիտողությունը վերաբերում է նախագծի 1-ի կետի 3-րդ ենթակետին:
4. Նախագծին կից ներկայացված հիմնավորումն անհրաժեշտ է լրամշակել` նկատի ունենալով ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 316-րդ և 322-րդ կետերի պահանջները: Մասնավորապես` խոսքը գնում է հիմնավորման կառուցվածքի և բովանդակության մասին:

	Ընդունվել է:
















Ընդունվել է:










Ընդունվել է:







Ընդունվել է:


	Որոշման նախագծի նախաբանը խմբագրվել է:


















Որոշման նախագիծը խմբագրվել է:









Որոշման նախագծի 1-ին կետի 2-րդ ենթակետը խմբագրվել է:




Որոշման նախագծի հիմնավորման կառուցվածքը խմբագրվել է:








ՏԵՂԵԿԱՆՔ


Իրավական ակտերի նախագծերի հանրային քննարկման վերաբերյալ

Իրավական ակտի նախագծի անվանում
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 10-Ի N 1553-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Իրավական ակտի նախագիծ մշակող մարմնի անվանում
ՀՀ տրանսպորտի, կապի և տեղեկատվական տեխնոլոգիաների նախարարություն

Իրավական ակտի տեսակ
Որոշում

Ոլորտ
Տրանսպորտ, կապ և տեղեկատվական տեխնոլոգիաներ

Հանրային քննարկման ժամկետ
08/06/2017 - 29/06/2017

Ստացված առաջարկների արդյունքներ
Չի ստացվել

Քվեարկության արդյունքներ
0 կողմ
0 դեմ


Տեղեկանքը գեներացվել է www.e-draft.am կայքի կողմից
03/07/2017

